
COMPRENDER O GLOBAL

DENDE AQUI

Crise global, reestruturacion internacional e
supervivencia da Humanidade

Description

A institucionalidade internacional que deberia de pilotar a globalizacién, mais al6 dalgunha proposta fragmentaria, fai
augas por todas as beiras, deixando & deriva, pese ao crecemento do comercio mundial e dos incontabeis avances nas
telecomunicacions, a solucion dos graves problemas presentados por aquela.

Fai xa bastantes anos, nun Seminario Internacional da UNESCO, citabamos unha serie de inconvintes, agora
acrecentados, tales como: a) a destrucion do medio fisico; b) a debilidade en continua medranza dos Estados e un
desequilibrio econdmico progresivo entre eles que sitia a moitos nunha pobreza ascendente e, asemade, de diferenzas
dentro deles en canto aos seus territorios e poboaciéns; ¢) o aumento demogréfico incontrolado nos paises con menos
medios en saude e infraestruturas educativas; d) o crecemento urbano catastrofico; e) a deslocalizacion, a destrucion de
emprego e o aumento constante dos marxinados f) o non parar das migracions; g) o incremento da débeda externa, os
fluxos financeiros irregulares, o narcotrafico, a criminalidade internacional, os conflitos armados, o terrorismo, os refuxiados
e desprazados internos, a discriminacion cultural e, en xeral, aco, alé e acola, unha realidade de inxustiza,
ingobernabilidade reveladora dunha grave desproteccion dos dereitos humanos.

As consecuencias dunha globalizacién descontrolada radicalmente liberal, foron vistas axifia por algins expertos
internacionais. Asi, xa no 1986, Modesto Seara Vazquez falaba dunha sociedade internacional en estado de crise global,
en razon das suas compofientes politica, ideoldxica, econdmica, ecoléxica e medioambiental, crise aprofundada
significativamente pola pandemia do actual Covid-19. A crise medioambiental, coas suas expofientes de deforestacion,
desertificacion, dispersion dos residuos, quecemento climatico, etc. parécenos o mais grave desa crise global, dado que
ninguén podera librarse das sGas consecuencias mortais se non se lle pon remedio. A natureza, convén non esquecelo,
pode vivir sen a nosa molesta presenza. Nos necesitamos da natureza.

Os nefastos resultados econémicos da globalizacion estan ben a vista: por unha banda, vemos que a concentracion das
riquezas aumentou no mundo dun xeito altamente alarmante en favor dos paises desenvolvidos e, dentro destes, dunha
clase moi minoritaria que nutre a stia opulencia nun marco de relaciéns econdmicas Norte-Sur tremendamente inxusto; asi
mesmo, asistimos a lenta pero persistente proletarizacion das clases medias dos paises do Norte, que asisten impasibeis
ao desmantelamento perseverante de canto soe a politica social.

Embarrancados nunha globalizacién cunha clara supeditacion da politica & economia capitalista e aos mercados,
recalcaremos os efectos negativos, continuamente en aumento, da crise que estamos a vivir, a cal esta a pofier en serios
riscos a supervivencia da Humanidade. Ante este panorama, xulgamos inevitabel a adopcion dunha reestruturacion
internacional politico-institucional que asegure a continuidade da Humanidade. Sen esa reestruturacion, programas como a

Axenda 2030 para o Desenvolvemento Sostibel e outros, que poida adoptar a ONU, non pasaran dalgin que outro logro
exiguo.

Nun contexto tan critico como o actual, resulta, xa que logo, imprescindibel executarmos accidons tendentes & consecucion
dunha Nova Orde Xuridica, Politica e Socioeconémica Mundial, cun marco de garantias democratico que posibilite unha
adecuada cohonestacion entre 0s intereses universais e 0s intereses dos Estados e das sUas colectividades,
procedéndose: a) & reforma da ONU e dos seus organismos especializados —ou mesmo a creacion dunha nova ONU- cun
desenvolvemento manifesto dos seus poderes normativos e executivos —e un papel mais destacado do Dereito
Internacional— ; b) ao reforzamento, ad intra e ad extra, das claves sociais dos Estados —coas reformas constitucionais
politicas e econdmicas pertinentes— e, finalmente; c) & universalizacion dos procesos de integracion rexional e da sla
interasociacion, tamén cun maior pulo do social, como instrumentos regrados de contrapoder da globalizacién.

Non queremos unha rexionalizacién domesticada. Para terminarmos este catalogo de actuacions para a conservacion da
Humanidade, reincidiremos no papel da integracion rexional. En efecto, os procesos de integracion rexional deben superar
os momentos de indecision politica nos que se atopan decote os seus Estados membros. Un Estado comprometido cun
proceso de integracion, entre outros beneficios, esta mais apto para participar no proceso de globalizacion, gafiando forza
nas negociacions internacionais, acadando unha maior competitividade e ampliando os seus mercados de consumidores e
provedores. En definitiva: Quen rexionaliza globaliza mellor.

O rexionalismo non ten por que ser un fenémeno antagénico da globalizacion; ora ben, a integracion rexional deberia servir
como un mecanismo modulador da globalizacion salvaxe que estamos a sufrir, pasando a funcionar, para iso, como un
instrumento civilizador de aquela, non actuando, como sucede as veces, COmo pouco mais que unha panca de
harmonizacién normativa facilitadora dos intereses das empresas multinacionais.

A modo de conclusién, sublifiaremos que resulta preciso o concurso dinamico dunha sociedade civil internacional
comprometida coa defensa e o desfrute reais dos dereitos humanos politicos, econémicos e sociais, que empurre cara a
unha revitalizacion do papel dos Estados, da ONU e dos devanditos procesos de integracion. Sen tal concurso, 0s
presaxios referentes ao porvir a medio prazo da Humanidade resultaran ainda mais preocupantes.

Quizais as ideas expostas parezan un tanto ensofiadoras. Evidentemente, son precisas grandes doses de vontade politica
por parte de todos 0s actores sociais e suxeitos xuridicos implicados. Para nés, si ou si hai que intentar articular para a
Humanidade unha realidade que, cun fondo senso social, acabe coa alarmante explotacion medioambiental actual e cunha
miseria moral e econémica que permite que as 62 persoas mais ricas do mundo gocen dunha fortuna equivalente a mais
da que tefien 3.800 milldns de persoas, a metade da poboacién mundial mais pobre da Humanidade.

Para nds resulta ben patente que aopcion intelixente consiste en construirmos para a Humanidade un futuro libre de miseria econdmicae
explotacion ecoldxica. Precisamos pofiernos a iso sen demoras amparadas en fal sas xustificacions. Con base nos principios de liberdade,
igualdade, fraternidade, solidariedade, desenvolvemento, tolerancia, respecto da natureza e responsabilidade comun, «valores
fundamentais» considerados pola Declaracion do Milenio como «esenciais para as relacions internacionais no século XX1», co debido
respecto as subsidiariades subestatais e estatais, hai que construir con urxencia para unha Humanidade, xa en perigo, un novo escenario
global de valores —sistema convivencial equilibrado, diria Carlos Mella— méis preocupado polo obxectivo da persistencia humana que pola
mera procura dun desapiadado e inmisericorde beneficio econémico.

Seria posibel a permanencia da Humanidade con unha humanizacion do capitalismo ou habera que avanzar
eminentemente dentro dos parametros dun socialismo democratico? Para bastantes, como Frei Betto, resulta totalmente
inxenuo querer humanizar o capitalismo. O tempo, se o hai, traera a resposta...

Anton Martinez Pufal é Profesor Ad Honorem da Universidade de Santiago de Compostela e Profesor Distinguido da
Universidade de San Marcos de Lima, Perd. E membro do Consello Reitor do IGADI.

Este artigo fai parte da publicacién online “O Mundo en Galego” coordinada polo IGADI no seu 29° aniversario, coa
colaboracion da Secretaria Xeral de Politica Lingiistica

